
Long time ago, papa God be send 
angel Gabriel for some your fine 
Jewish maid way e name na 
Marry. E tok for e say, “You 
go get some boy pikin way 
e name na Jesus. The call 

e pikin for 
the biggest. 

E go command 
for ever.”



The surprise girl ask am say 
“Na how dis one fit happen?” 
“I nova ever know man pikin.” 
Angel tok for Mary say the 
pikin go comot na for 
papa God. E no go 
get any human papa.



Angel den tok for 
Mary say e cousin 
Elizabeth be get 
pikin for e old age. 
This one too bin be 
na miracle. After, 
Mary go visit 
Elizabeth and dem 
praise God 
together.



Mary be want 
marry some man 
way e name na 
Joseph. Joseph 
be vex time way 
e hear say Mary 
di came born. E 
be feel say na 
some other man 
bin be the papa.



Inside some dream, papa God 
e angel tok for Joseph say 
dat pikin na papa God e own. 
Joseph be get for helep Mary 
for take care for Jesus.



Joseph be trust and follow papa God e tok. E too 
follow laws dem for e contry. Becos of one new law, 
e and Mary go for some 
new town way dem di 
call am say 
Bethlehem, 

for pay their tax dem.



Mary be don ready 
for born e pikin. But 
Joseph no for fit see 
room for any place. 
All place dem 
be flop.



Joseph finally see some place way dem di keep 
animal dem. Na for dey dem born baby Jesus. E 
mami put e inside some tin way 
dem di call say Manger way na 
place way dem 
di put chop 
for animal 
dem.



Just for corner, shepherd dem gather their flocks 
dem way di sleep. Papa God e angel show face 
and tok the big tori for dem.



“For this day inside town for David the don born a 
Savior way e be na Christ the Lord. Wona go see 
the pikin way sleep inside manger.”



Just now, plenty plenty shining angel dem 
show face, di praise papa God and di 
tok say, “Glory for papa God the 

Highest 
and

on earth peace, 
better will 
for man.”



The shepherds dem run go for the 
animal their house. After way dem don 
see the pikin, dem tok for all man say 
dem don see wetin way angel dem be 

tok for dem about Jesus.



Forty day dem after, Joseph and 
Mary bring Jesus for temple 
inside Jerusalem. For dey, 
some man way e name 
na Simeon praise papa 
God for the pikin and 

some old 
woman way e 

name na 
Anna way 
di follow 
God, e 
too tok 
thank you.



All dem de know say Jesus bin be 
na papa God e pikin, way be the 
promise Savior. Joseph 
sacrifice two birds dem. 
This one bin be na papa 
God e own law way 

tok say pipo 
dem get for 

bring am 
anytime 
way dem 
bring new 
pikin 
before 
God.



After, some 
special star direct 
Wise men dem way 
comot for Eastern 
contry for 
Jerusalem. 

Dem ask say, “Wosy E 
way dem born am way be 
King for Jews?”  “We 
want for worship E”.



King Herod hear 
about the Wise Men 
dem. As e bin be 
worried, e ask dem 
for tell e when way 
dey find Jesus. And 
e tok say “I want for 
worship E too”.



The star bring the Wise men dem for 
the exact house way Mary and Joseph 
be dey stay wit the small pikin. 
All the traverlers dem came 
knee down and worship Jesus 
wit plenty rich gifts dem and 

perfume.



Papa God be warn the Wise 
men dem for go back for 
coni way. Herod be over vex. 
As e be determine for kill all 
boy pikin dem, e tok say make 
dem kill all boy baby dem 

inside Bethlehem.



But Herod no for fit harm 
papa God e Pikin! The 
came warn Joseph inside 
dream for take Mary 
and Jesus bring dem 
for safe place 
for Egypt.



Time way Herod die 
Joseph bring back 
Mary and Jesus 
from Egypt. 

Dem stay inside small town for 
Nazareth for corner Galilee sea.



Dem born Jesus

Tori from Papa God e tok, way na Bible,

dey inside

Matthew 1-2; Luke 1-2

“When you tok dem di enter e di bring light.” 
Psalm 119:130



The End



Dis tory for bible di tok for we sika wa wandaful 
God way make we and way want am say make you sabi yi.

Papa God sabi say we don do bad tins dem, way e di call am say 
sin. Punishment for dis bad tin na die, but papa God like we 

sotey e send e only boy pikin, Jesus, for came die for cross for 
sika our bad tins dem. After Jesus wokop for die den go him 

back for Heaven! If you mimba for Jesus and ask e for forget 
all your bad dem, e go do am! E go cam stay wit you 

just now, and you go di stay with e for ever.

If you mimba say dis one na true, tok dis one for papa God:
Papa Jesus, I mimba say you be na Papa God, and you 

become man pikin for die for sika my bad dem, and now you 
di live again. Abeg came for inside my life and forget 

all my bad dem, so dat I fit get another life just now, and 
one day I go be wit for ever. Helep me for obey you 

and stay wit you like your pikin. Amen.

Call Bible and tok all day wit papa God! John 3:16

